
ҚАЗАҚСТАН РЕСПУБЛИКАСЫНЫҢ ЕГЕМЕНДІГІ МЕН МЕМЛЕКЕТТІК 

ТӘУЕЛСІЗДІГІН ҚАМТАМАСЫЗ ЕТУДЕГІ АКАДЕМИК С.ЗИМАНОВТЫҢ 

ХАЛЫҚАРАЛЫҚ ҚҰҚЫҚҚА ҚОСҚАН ЖЕКЕЛЕГЕН ҮЛЕСІ 

 

СЕЙДЕШ Бәкіжан Болатбекұлы 

заң ғылымдарының магистрі, халықаралық құқық кафедрасының аға оқытушысы, 

Л.Н. Гумилев атындағы Еуразия ұлттық университеті, Нұр-Сұлтан 

 

МУРЗАГАЛИЕВ Ердос Чарипович 
халықаралық құқық кафедрасының аға оқытушысы,  

Л.Н. Гумилев атындағы Еуразия ұлттық университеті, Нұр-Сұлтан 

 
Аннотация. Мемлекеттік егемендік оның аумағының тұтастығын, қолсұқпаушылығын білдіреді. 

Кеңес Одағы ыдырап, әлемнің саяси картасында бірнеше тәуелсіз мемлекеттер пайда бола бастағанда 

мысалы, Қазақстан Республикасының да халықаралық құқықтың дербес субъектісі ретінде танылуы ұлттық 

құқықтық жүйені қалыптастыруды кезек күттірмейтін өзекті мәселелердің бірі ретінде күн тәртібіне 

қоюының өзі заңдылық еді.Қазіргі заманауи халықаралық құқық мемлекеттік егемендік пен аумақтық 

тұтастық қағидаларының орындалуын мемлекеттің өмір сүруі үшін қажет императив ретінде көтереді. 

Тұтастық пен мемлекеттік егемендік сипаттамасы қоғамның саяси ұйымдастырылуының негізгі өмірлік 

тараптарын қамтиды. Бұларсыз қоғам толық емес, яғни шектелген болар еді.  

 

Тірек сөздер: Егемендік, тәуелсіздік, аумақтық тұтастық, юрисдикция, халықаралық құқықтағы 

имплементация, мемлекеттің өз аумағындағы үстемдігі мен халықаралық қатынастардағы тәуелсіздігі. 

 

70 жылдан артық өмір сүрген КСРО атты алып мемлекет өзінің өмір сүруін тоқтатып, 

оның орнына бірқатар халықаралық құқықтың жаңатәуелсіз субъектілері саясат аренасына 

шыққаны өткен тарихымыздан белгілі. Яғни Кеңес Одағы ыдырап әлемнің саяси картасында 

тәуелсіз мемлекеттердің, яғни халықаралық құқықтың жеке дербес субъектілерінің пайда 

болуы ұлттық құқықтық жүйені қалыптастыруды күн тәртібіне өткір қойғандығы да еш 

жасырын емес, міне осындай еліміздің болашақ тағдыры айқындалар, әлем картасында енді 

ғана пайда болған жаңа Қазақстан егемендікке ұмтылған сол тарихи кезеңдеқұқықтық 

мемлекет қалыптастыру жолында академик С.Зиманов өлшеусіз үлес қосты, әрі сол кезеңдегі 

ҚазКСР-і Жоғары Кеңесінің екі шақырылымының депутаты болған ғалымның жас, егемен 

мемлекетіміздің құқықтық негізін қалауда және заңнамалық реформалардың бастауында 

тұрғанын ерекше атап өткен орынды болар еді. Міне, осындай тарихи кезеңде елге жаңа 

заңдар қажет еді. Ел тарихындағы шешуші, әрі маңызды саяси құжат болып саналатын 1990 

жылғы «Қазақ КСР-ның мемлекеттік егемендігі туралы Декларациясының» жобасын 

әзірлеген комиссияны басқарғаны да көп жағдайды аңғартса керек.Мемлекеттегі маңызды 

саяси акті деп бағаланатын 1991 жылғы 16 желтоқсандағы қабылданған «Қазақстан 

Республикасының мемлекеттік тәуелсіздігі туралы» Конституциялық Заңның жобасын 

даярлайтын комиссияның да мүшесіболды. Сонымен қатар,Қазақ КСР атауын өзгерту 

туралы заң, азаматтық туралы заң, тәуелсіз еліміздің тұңғыш Конституциясы, тағы басқа 

маңызды заңдарды дайындаудағы еңбектерінің өзі бір төбе. Академик С.Зимановтың «КСРО 

және автономиялау теориясы мен практикасы» (1998 жыл) атты зерттеу еңбегін ТМД 

аясындағы құқықтанушы ғалымдар аса жоғары бағалады. Осы аталмыш ғылыми еңбекте 

Кеңес Одағының ыдырауы мен оның бұрынғы автономиялық аумақтары негізінде егемен 

елдердің бой көтеруі жан-жақты талданып баяндалады.Заң ғылымының теориялық  

мәселелерімен түпкілікті айналысқан ғалымның 500-ден астам ғылыми еңбектері мен 

солардың ішіндегі 20-дан астам монографияларын да атап өткен орынды. Академик С. 

Зимановтың ғылыми еңбектері негізінен алғанда мемлекет пен құқық тарихы мен 

теориясына, Қазақстан мен Орталық Азияның өзге де аймақтарында ұлттық мемлекеттердің 

қалыптасуы мен даму жолдарына,  тәуелсіз қазақ мемлекетінің құқықтық платфоромасының 

қалыптасуына және тағы да басқа өзекті мәселелерге арналған. Олардың қатарында маңызы 

зор «Общественный строй казахов первой половины XIвека и Букеевское ханство», «Обшая 

теория права и ее место в курсе теории государства и права», «Теоритические вопросы 

советского национально-государственного устройства», «Политические взгляды Ч. 

Валиханова», «Конституция и парламент» атты және т.б. көптеген ғылыми еңбектері бар.  

Академик С.Зимановтың еліміздің басты заңы болып саналатын Конституциямызды 

жетілдіруге қатысты қосқан еңбектерін де атап өткен орынды болар еді, себебі ғалым 

көтерген идеялар 2007 және 2017 жылғы еліміздің Ата заңына, яғни Конституциямызға 

енгізілген өзгерістер де еліміздегі жүйелі түрде жүзеге асырылып келе жатқан реформаларға 

сәйкес Елбасының бастамашылдығымен кезең-кезеңімен жүзеге асқаны белгілі. Жан-жақты  

білімпаз, әмбебап, әрі теоретик ғалым ретінде заң шығарушы орган Парламенттің құқықтық 

мәртебесін айқындауда, парламенттің қандай болуы, оның өкілеттілік қызметі мен 

заңшығармашылық функциясын жетілдіруге қатысты атқарған еңбектері мен еліміздің сот 

жүйесін қайта құру туралы ұсыныстары мен талдауларының өміршеңдігін бүгінгі тәжірибе 

дәлелдеп отырғандығының куәсі болып отырғандығымыз да еш жасырын емес. Әсіресе 

тәуелсіздік алған алғашқы елең-алаң сәттерде ел егемендігіне қатысты саяси құжаттардың 

ішінде егемендік Декларациясының қоғамдағы ролінің ерекшелігін дөп басып айта білуінің 

өзі көрегендік еді. Жалпы Егемендік термині өте ауқымды мағынаны білдіреді. Егемендік 

нақты географиялық кеңістіктегі саяси биліктің көрінісі ғана емес, оған қоса сол жерді 

мекендейтін тұрғындар мен азаматтарға жүретін юрисдикция. Мемлекеттің өз аумағындағы 

үстемдігі мен халықаралық қатынастардағы тәуелсіздігі - мемлекет егемендігінің бір-бірімен 

өзара байланысының көрінісі. 

Қазіргі заманауи халықаралық құқық мемлекеттік егемендік пен аумақтық тұтастық 

қағидаларының орындалуын мемлекеттің өмір сүруі үшін қажет императив ретінде көтереді. 

Тұтастық пен мемлекеттік егемендік сипаттамасы қоғамның саяси ұйымдастырылуының 

негізгі өмірлік тараптарын қамтиды. Бұларсыз қоғам толық емес, яғни шектелген болар еді. 

Маңыздылығына орай бұлар мемлекеттің негізі ретінде конституциялық ретте 

бекітіледі.Мысалы, Конституцияның 2 бабында «Республиканың егемендігі оның бүкіл 

аумағын қамтиды. Мемлекет өз аумағының тұтастығын, қол сұғылмауын және бөлінбеуін 

қамтамасыз етеді» делінген. Сан ғасырлар бойы ата-бабаларымыз армандаған осы 

мүмкіндікті жүзеге асыруда көптеген біртуар тұлғалардың саясат сахнасына жарқ етіп 

шығулары да заңдылық еді. Осы мақаланы жазуға да себеп болып отырған академик, заң 

ғылымдарының докторы, профессор Салық Зиманұлы Зимановта осындай жарқын 

тұлғалардың бірі еді. Сөзіміз дәлелді болу үшін, 1990 жылғы 25 қазандағы Қазақстанның 

Мемлекеттік Егемендігі туралы декларацияның түпкі редакциясын дайындау бойынша 

комисияға басшылық жасағандығы, сонымен бірге 1991 жылғы 16 желтоқсандағы 

«Қазақстан Республикасының Мемлекеттік тәуелсіздігі туралы» - Конституциялық Заңын 

дайындау бойынша комиссияның мүшесі болғандығы, ал Қазақстан Республикасының 1993 

жылғы Конститиуциясының жобасын дайындау барысында сарапшылар тобын басқаруының 

өзі көп нәрсені аңғартса керек. 

Әлемдегі интеграциялық процестердің қарқынды дамуына байланысты халықаралық 

құқық нормалары мемлекетішілік, яғни ішкі құқықтық нормалардың дамуының шешуші 

элементіне айналып отырғандығы айқын байқалады немесе керісінше. Бейбітшілік 

мақсаттарына қол жеткізу, планетада, яғни  жер бетіндегі қауіпсіздікті қамтамасыз ету 

осымен тығыз байланысты. Әр түрлі салалардағы халықаралық ынтымақтастық 

мемлекеттердің әртүрлі аядағы әрекеттерін үйлестіру үшін халықаралық құқық нормаларын 

кеңінен қолдануын анықтайды. 

Осы уақытқа дейін заң әдебиеттерінде халықаралық құқықтағы кейбір мәселелердің 

құқықтық табиғаты күрделі болып келеді, әсіресе қылмыстық-құқықтық салада. Себебі 

келесі құқықтық мәселелер мынадай әртүрлі тәсілдермен шешіледі, қылмыстық-құқықтық 

сипаттағы халықаралық құқық нормалары қалай қолданылады, қылмыстық-құқықтық 

нормаларды имплементациялау қалай жүзеге асырылады, қылмыстық құқық бұзушылықтар 

орын алғанда оффшорлық аймақтардың құқықтық мәртебесі оларға қалай ықпал етеді, 

юрисдикция мен егемендік мәселелері қалай шешіледі, қылмыстық құқық бұзушылық 

жасаған кездегі трансұлттық корпорациялардың құқықтық мәртебесін қалай анықтауға 

болады? 

Сонымен қатар, бұл мәселелерді теориялық тұрғыдан түсінудің қажеттілігі туралы 

сұрақ туындайды, бұл қылмыстық заңнаманың барлық имплементациялық нормалары 

халықаралық нормативтік талаптардың, яғни нұсқаулардың мемлекетішілік орындалуын 

тиісті түрде қамтамасыз етпейтіндігімен байланысты. Мұның бәрі практикада түсіндіру мен 

қолдануда қиындықтар туғызады және белгілі бір елдерде қылмыстық құқық бойынша 

халықаралық құқық нормаларының имплементациясына терең теориялық талдау жасауды 

талап етеді. Бұл халықаралық құқық нормаларын іске асыруды мемлекетішілік қылмыстық-

құқықтық қамтамасыз етуді жетілдіру жөніндегі ғылыми негізделген ұсынымдарды әзірлеу 

үшін қажет. 

Біздің білуімізше, имплементация деп Халықаралық құқық нормаларын ұлттық 

нормаларға енгізу түсініледі, яғни халықаралық-құқықтық нормаларды қабылдау, орындау 

қалай жүретіні және белгілі бір мемлекеттің аумағында халықаралық-құқықтық нормаларды 

іске асыру үшін жағдайлар қалай жасалатыны түсіндіріледі.  

Біріншіден, көптеген елдерде Халықаралық құқық нормаларын ұлттық құқыққа 

енгізу, яғни имплементациялау әр түрлі жолдармен жүзеге асырылады. Мысалы, егер 

Қазақстан Республикасының тәжірибесіне жүгінетін болсақ, онда «ҚР Конституциясының 4-

бабы 3-тармағының жаңа редакциясында (2017 ж.) заңдарға қатысты ратификацияланған 

халықаралық шарттардың басымдығы туралы ереже сол мазмұнда қалдырылғанмен, бірақ 

Қазақстанда халықаралық шарттың қолданылу тәртібі мен талаптары заңнамамен 

айқындалатыны туралы жаңа ереже енгізілді. ҚР Конституциясының қолданыстағы 

редакциясының 4-бабы 3-тармағына қатысты екі ұсынысты да, бірлікте - бір тұтас ретінде 

қарастыру және түсіндіру қажет» [1]. 

Осыдан келіп Қазақстан Республикасы халықаралық міндеттемелерді орындаудан бас 

тартады ма деген өзекті мәселе туындайды, әрине, жоқ. 

«Жаңа норма халықаралық құқыққа қайшы халықаралық шарттардың өз еркімен 

орындалмауын білдірмейді. Қазақстан 1993 жылғы 31 наурызда Халықаралық шарт құқығы 

туралы Вена конвенциясына қосылғаны белгілі». 

Бұл сыртқы басқарылмайтын жағдайлардан қорғау, ұлттық қауіпсіздікке қатер төнген 

кезде барабар, яғни адекватты шаралар қабылдау қажеттігіне байланысты. Және бұл дұрыс 

қабылданған шешім еді. 

«Халықаралық шарттың қолданылу тәртібі мен шарттарын заңнамада айқындау 

туралы жаңа ереже жаһанданудың объективті процесіне қарсы тұру немесе бас тарту үшін 

қабылданған жоқ. Ол халықаралық қатынастарда туындаған шиеленістің салдарын белгілі 

бір жұмсарту үшін, халықаралық шарттармен байланысты процестердің қарқынын, 

мерзімдерін, ағымының нысандарын біртіндеп пайдалану, түзету және шарттың мазмұны 

мен оған ілеспе мән-жайларды ескере отырып, синхронды немесе дәйекті пайдалану, әртүрлі 

нормалардың әрекетін қосу үшін енгізілді» [2]. 

Сонымен қатар, «Тарихи тәжірибе көрсетіп отырғандай, мемлекеттер, оның ішінде 

қазіргі заманауи мемлекеттер, әсіресе олардың ішіндегі ең күштілері, олардың одақтары 

халықаралық қатынастар мен халықаралық құқықта құқық үстемдігін әрдайым сақтай 

бермейді. Нәтижесінде «Қос стандарттар», «күштінің құқығы» көбінесе өздерін тым 

еркінірек, басым сезіне отырып, тіптен кейде олар үстемдік ете бастайды, әсіресе ХХІ 

ғасырдың басындағы жаһандық «турбуленттілік», «гибридті соғыстар» формальды бейбіт 

уақытта «түрлі - түсті төңкерістерден» өткен бірқатар елдердің ыдырауы, бөлінуі және сол 

кезеңге сәйкес жағдайларды басқаралмауы, яғни бақылау жүргізе алмаушылық 

тенденциялары байқала бастайды» [3]. 

Соңғы уақытта халықаралық құқықта болып жатқан үрдістерді ескере отырып, біз осы 

мәселелер туралы айтып отырмыз. Әрбір мемлекет имплементация мәселелері бойынша 

өзінше шешім қабылдайды. «Халықаралық құқықтың жедел дамып келе жатқан эволюциясы 

және әлемдегі іргелі ғылыми-техникалық, экономикалық және саяси өзгерістер аясында 

оның ұлттық құқықпен өзара әрекеттесу формалары халықаралық құқық нормаларының 

дамуының, кеңеюінің және басымдылығының артуының жалпы тенденцияларын нақты 

түсінуді талап етеді. Сонымен бірге, бұл ұлттық қауіпсіздікті, экологияны қамтамасыз ету, 

ұлттық экономиканы дамыту үшін қолайлы және пайдалы жағдайлар жасау, ұлттық 

дәстүрлер мен мәдениетті сақтау тұрғысынан нақты тарихи контексте халықаралық және 

ұлттық құқықтың жекелеген нормаларының ситуациялық өзара іс-қимылына неғұрлым 

мұқият қарауды талап етеді». 

Бірақ, осы проблемаларға қарамастан, Қазақстан Республикасы халықаралық 

құқықтың басқа субъектілерімен өзара іс-қимыл жасай отырып, белгілі бір проблемаларды 

шешуге ұмтылады. 

Аңдатпа. Мақалада академик Салық Зимановтың бүкіл өмірін қазақстандық заң ғылымына қызмет 

етуге арнағаны туралы баяндалады.  

Аннотация. В статье рассказывается о том, как академик Салык Зиманов посвятил всю свою жизнь 

служению казахстанской юридической науке. 

 

Міне, биыл Қазақ елі тәңірі берген Тәуелсіздігінің, арайлы азаттығының отыз 

жылдығына қадам басып отырмыз. Қазақ халқының ғасырлар бойы аңсаған арманы 

«Қазақстан Республикасының мемлекеттік тәуелсіздігі туралы» конституциялық заң 

қабылданған  сол бір тарихи күнде, 1991 жылдың 16-желтоқсан күні жүзеге асты. Дүниеге 

жаңа мемлекет – Тәуелсіз Қазақстан келді. Қазіргі таңда біз өзіміздің рәміздерімізбен 

мақтанып асқақтатамыз. Өйткені, Қазақстан Туымен тұғырлы, Елтаңбасымен еңселі, Ән-

ұранымен айбатты. Осы зымыраған уақыт талабына сай, Қазақстан экономикасы қарыштап 

дамуда. Саясаттағы сындарлы бағыт өз жемісін бере отырып, берекелі бірліктің  арқасында  

бүкіл әлем таныған іргелі мемлекетке танылдық.  Дегенмен, бұл көптеген халықтар үшін 

қиындығы мен қуанышы, дағдарысы мен дамуы алмасқан тұтас дәуір деп саналады.  

Қазіргі тәуелсіз Қазақстан – ата – бабамыздың көптеген жылдар бойы ансаған арманы 

сарғайып күткен сағынышының орындалуы. 

Тәуелсіздік тарихы  жас ұрпақ бойына патриоттық сезім, еліне деген құрмет пен 

мақатаныш ұялататын  ауқымды тақырып өзегі деп санаймын.  

Тәуелсіз мемлекет болғаннан кейін оның өз заңдары мен талаптары болуы тиіс.  Ата 

заңымыз қабылданған соң, ата заңға сүйене отыра қоғамдық келеңсіздіктерді реттейтін, адам 

құқықтарын қорғайтын заң жобалары қабылдана бастады. Қабылданған заңдарды жүзеге 

асырушы сот билігі және Құқық қорғау органдары өз біліктіліктері мен қабілетіліктерін 

көрсетте білді. 




